
Cari ilin 5 ayı ərzində respublikamızda 3,5 faiz artımla 20,9 milyard kubmetr 
“mavi yanacaq” hasil edilib. Ümumi hasilatın 5,4 milyard kubmetri “Azəri–Çı-
raq–Günəşli”, 11,6 milyard kubmetri “Şahdəniz”, 0,65 milyard kubmetri “Abşe-
ron”  və 3,2 milyard kubmetri  SOCAR-ın payına düşüb.   

Energetika Nazirliyindən aldığımız 
məlumatda bildirilir ki, cari ilin 5 ayı ərzin-
də xaricə qaz satışı 10,6 milyard kubmetr 
təşkil edib. Bu, ötən ilin müvafiq dövrü ilə 
müqayisədə 3,4 faiz çoxdur. Avropaya 5,3 
milyard kubmetr, Türkiyəyə 4,1 milyard 
kubmetr, Gürcüstana isə 1,2 milyard ku-
bmetr qaz satılıb. Türkiyəyə TANAP-la bu 
müddətdə 2,3 milyard kubmetr qaz nəql 
olunub.

“Azəri–dıraq–Günəşli” (AdG)  və 
“Şahdəniz” yataqları istismara veriləndən 
cari il iyunun 1-dək “Azəri–dıraq–Günəş-
li”dən 221,8 milyard kubmetr, “Şahdəniz”-
dən isə 220,6 milyard kubmetr qaz hasil 
edilib. Bu dövrdə “Şahdəniz” yatağından 
hasil edilən qazın 157 milyard kubmetri 
ixraca yönəldilib.

AdG yatağının fəaliyyətinə gəldikdə 
isə onu deyə bilərik ki, ümummilli lider 
Heydər Əliyevin rəhbərliyi ilə 1994-cü il 
sentyabrın 20-də Azərbaycanın XX əsr 
tarixində siyasi, iqtisadi və strateji əhə-
miyyətinə görə ən mühüm müqavilələr-
dən biri – Xəzər dənizinin Azərbaycan 
sektorunda yerləşən “Azəri”, “dıraq” neft 
yataqlarının və “Günəşli” neft yatağının 
bir hissəsinin müştərək işlənməsi və ha-
silatın pay bölgüsü haqqında sazişlə – 
“Əsrin müqaviləsi” ilə dövlətimizin yeni 
neft siyasətinin təməli qoyulub.  Bundan 
23 il sonra, 2017-ci il sentyabrın 14-də isə 
həmin yataqların birgə istismarına və ha-
silatın pay bölgüsünə dair yeni saziş im-
zalanıb. Bu sazişlə yataqların 2049-cu ilin 
sonunadək işlənməsi  nəzərdə tutulub.  

Dəyəri 7,4 milyard dollar olan “Əsrin 
müqaviləsi”nə dünyanın 7 ölkəsini (Azər-
baycan, ABŞ, Böyük Britaniya, Rusiya, 
Türkiyə, Norveç və Səudiyyə Ərəbista-
nı) təmsil edən 11 beynəlxalq neft şirkə-
ti (Amoco, BP, McDermott, UNOCAL, 
ARDNŞ, Lukoil, Statoil, Türkiyə Petrol-
ları, Pennzoil, Ramco, Delta) qoşulub. 
Həmin şirkətlər tərəfindən qısa bir vaxt 
ərzində işçi strukturlar – Rəhbər Komitə, 
Azərbaycan Beynəlxalq Əməliyyat Şirkəti 
(ABƏŞ) və Məsləhət Şurası yaradılıb. Sa-
ziş 1994-cü il dekabrın 12-də Azərbaycan 
parlamentində ratifikasiya olunub. <eri 
gəlmişkən, “Əsrin müqaviləsi”ndən son-
ra 19 ölkəni təmsil edən 41 neft şirkəti ilə 
daha 26 saziş imzalanıb.

İlkin hesablamalara görə, “Azəri”, “dı-
raq” yataqlarının və “Günəşli” yatağının 
dərinlikdə yerləşən hissəsində çıxarıla 
bilən neft ehtiyatı 511 milyon ton olsa da, 
sonralar yeni qiymətləndirmələrə əsasən, 
neft ehtiyatı 1,072 milyard ton həcmində 
müəyyənləşdirilib.

2017-ci il sentyabrın 14-də Prezident 
İlham Əliyev və birinci xanım Mehriban 
Əliyevanın iştirakı ilə Bakıda Xəzər də-
nizinin Azərbaycan sektorundakı “Azəri”, 
“dıraq” yataqlarının və “Günəşli” yatağı-
nın dərinlikdə yerləşən hissəsinin birgə 

işlənməsi və neft hasilatının pay bölgüsü 
haqqında düzəliş edilib və yenidən tərtib 
olunmuş sazişin imzalanması mərasimi 
keçirilib. Saziş Azərbaycan Hökuməti-
nin, SOCAR-ın, BP, “Chevron”, “Inpex”, 

“Statoil”, “Exxon Mobil”, “TP”, “Itochu” və 
“ONGC Videsh” şirkətlərinin rəsmiləri 
tərəfindən imzalanıb. Sənədə əsasən BP 
layihənin operatoru olaraq qalıb. Saziş 
Milli Məclis tərəfindən həmin ilin oktyabrın 
31-də ratifikasiya olunub. Beləliklə, həmin 
tarix ölkəmizin həyatına çox əlamətdar bir 
gün kimi yazılıb, “Azəri–dıraq–Günəşli” 
nəhəng neft yatağının işlənilməsində yeni 
dövr başlanılıb. 

Sazişin bir hissəsi olaraq SOCAR-ın 
“Azəri–dıraq–Günəşli” yatağındakı işti-
rak payı 11,65 faizdən 25 faizə qaldırılıb 
və beynəlxalq tərəfdaş şirkətlərin Dövlət 
Neft Fonduna 3,6 milyard dollar bonus 
ödəyəcəkləri qərara alınıb. Azərbaycana 
çatacaq mənfəət neftinin səviyyəsinin isə 
75 faiz təşkil edəcəyi nəzərdə tutulub. Bu-
nunla da ölkəmizin ümumi mənfəət göstə-
ricisi 89,1 faiz hesablanıb ki, bu da gələ-
cəkdə yeni strateji layihələrə başlamağa 
zəmin yaratmaq demək idi.

“BP-Azərbaycan” şirkətinin məlumatı-
na görə, 2024-cü ilin birinci rübündə isə   
“Şahdəniz” layihəsinin əməliyyat tədbirlə-
rinə 719 milyon dollar, əsaslı məsrəflərinə 
isə 201 milyon dollar xərclənib. Həmin 
vəsaitin isə böyük əksəriyyəti hazırda fəal 
işlənmə mərhələsində olan “Şahdəniz-2” 
layihəsinə sərf olunub. 

Məlumatda bildirilir ki, həmin dövr ər-
zində qazın “Şahdəniz” yatağından Azər-
baycan (“Azərkontrakt” ASC-yə), Gürcüs-
tan (GOGC şirkətinə) və  Türkiyə (BOTAŞ 
şirkətinə) bazarlarına, çoxsaylı obyektlər 
üçün BTC şirkətinə, eləcə də Avropadakı 
alıcılara çatdırılması davam etdirilib. 

Zəngin qaz və kondensat ehtiyatlarına 
görə seçilən “Şahdəniz” yatağında ötən 
müddətdə iki hasilat platforması quraş-
dırılaraq istismara verilib. Hazırda həmin 

qurğuların gündəlik hasilat gücü təxminən 
79,5 milyon (ildə 29 milyard kubmetr) ku-
bmetr təşkil edir. Bu ilin birinci rübündə 
“Şahdəniz Alfa” və “Şahdəniz Bravo” adlı 
platformalardan, ümumilikdə, təqribən 7 
milyard kubmetr qaz və 1 milyon ton kon-
densat çıxarılıb. 

Məlum olduğu kimi, layihə səhmdarla-
rının yekdil qərarına əsasən, “Şahdəniz” 
yatağının bir neçə mərhələdə işlənməsi 
qərara alınıb. Xatırladaq ki, birinci işlənmə 

mərhələsi çərçivəsində tikinti-quraşdırma 
işlərinə 2003-cü ilin əvvəllərində, hasilata 
isə 2006-cı ilin sonlarında başlanılıb. 

<atağın ikinci işlənmə mərhələsi isə 
genişliyi və əhatəliyi baxımından seçilir. 
Belə ki, hazırda “Şahdəniz-2” layihəsi 
çərçivəsində ilk dəfə olaraq Xəzər dəni-
zində yatağın sualtı işlənməsi texnologi-
yası tətbiq olunur ki, bu da BP şirkətinin 
dünya üzrə operatoru olduğu ən iri sualtı 
infrasrukturdur. Təxminən 28 milyard ABŞ 
dolları həcmində investisiya qoyulmuş bu 
layihə, ümumilikdə, planlaşdırılmış ən azı 
26 sualtı quyudan, bir-birinə körpü ilə bir-
ləşdirilmiş iki platformadan, 500 kilometr 
uzunluğunda sualtı boru kəmərləri və 
axın xətlərindən, Səngəçal terminalında 
əsaslı genişləndirmə işlərindən ibarətdir. 
Layihənin detallarına, həmçinin Azərbay-
can ərazisində 428 kilometr, Gürcüstan 
ərazisində isə 59 kilometr uzunluğunda 

yeni boru kəmərləri və iki yeni kompres-
sor stansiyası, eləcə də Cənubi Qafqaz 
boru kəmərinin (CQBK) genişləndirilməsi 
daxildir. 

“Şahdəniz” yatağının ikinci işlənmə 
mərhələsində qaz hasilatına 2018-ci ilin 
iyul ayının 30-da başlanılıb. Həmin gün 
yatağın şimal cinahındakı “SDC03Z” qu-
yusunun istismara verilməsi ilə “Şahdə-
niz Bravo” platformasından ilk qaz əldə 
olunub. Sonrakı illərdə yeni quyuların is-

tismara daxil edilməsi ilə hasilatda artım 
başlanıb. 2022-ci ildə isə “Şahdəniz-2” 
layihəsi çərçivəsində daha bir uğura imza 
atan konsorsium iştirakçıları tərəfindən 
yatağın qərb-cənub cinahı da işlənməyə 
daxil edilib.   

Azərbaycanda hasil edilən qaz həcmi-
nin bundan sonra da artacağı gözlənilir. 
Bu,  “Abşeron” yatağında qaz hasilatının 
2024-cü ilin sonuna kimi pik həddə çata-
cağı proqnozuna əsaslanır. SOCAR-dan 
məlumatına görə, Xəzər dənizindəki “Ab-
şeron”   yatağından cari il ərzində qaz ha-
silatının 1,5 milyard kubmetr  və 523 min 
ton kondensat hasil ediləcəyi gözlənilir. 
Ümumilikdə, bu yataqdan hasilat başla-
nandan bu il mayın 1-nə kimi 1,2 milyard 
kubmetr qaz və 484 min ton kondensat 
hasil edilib.

Energetika Nazirliyinin məlumatın-
da isə bildirilir ki, 2023-cü ildə “Abşeron” 

yatağından 0,8 milyard kubmetr təbii qaz 
və 0,3 milyon ton kondensat hasil edilib. 
Belə ki, 2024-cü ildə bu yataqdan qaz 
hasilatı 87,5 faiz, kondensat hasilatı 74,3 
faiz  artacaq.

Qeyd edək ki, 2023-cü il iyulun 10-
da “TotalEnergies” və Azərbaycan Dövlət 
Neft Şirkəti (SOCAR) tərəfindən “Abşe-
ron”  yatağının işlənməsinin birinci mər-
hələsi çərçivəsində qaz və kondensat 
hasilatına başladığını elan edilib.  Qaz 

Azərbaycanın daxili bazarı üçün nəzərdə 
tutulub. Xatırladaq ki, ilkin mərhələdə ya-
taqdan ildə təxminən 1,5 milyard kubmetr, 
gələcəkdə isə 5 milyard kubmetr təbii qaz 
hasil ediləcək.

Qeyd edək ki, “Abşeron” yatağı Azər-
baycan geoloqları tərəfindən 1960-cı il-
lərdə kəşf edilib. <ataqda qaz həcminin 
350 milyard kubmetr olduğu bildirilir. Bu, 
Xəzər dənizində “Şahdəniz” yatağından 
sonra ikinci ən böyük qaz yatağıdır.

Sonda xatırladaq ki, ölkənin qaz ha-
silatında artım qeydə alınması “mavi ya-
nacağ”ın Avropaya ixracına müsbət təsir 
göstərib. Energetika Nazirliyinin operativ  
məlumatına görə, cari ilin yanvar-may 
aylarında ölkəmiz Avropaya 5,3 milyard 
kubmetr təbii qaz (2023-cü ilin eyni dövrü 
ilə müqayisədə 0,5 milyard kubmetr və ya 
10,4 faiz çox) ixrac edib. Ümumilikdə isə 
ötən 5 ay ərzində Azərbaycandan xaricə 
qaz satışı 10,6 milyard kubmetrə (ötən 
ilin müvafiq dövrü ilə müqayisədə 3,4 faiz 
çox) çatıb.     

Qeyd edək ki, hazırda Azərbaycan qa-
zının Avropanın cənubuna nəql olunduğu 
Cənub Qaz Dəhlizinin Avropa hissəsi olan 
Trans-Adriatik Qaz Boru Kəmərinin (TAP) 
ötürücülük qabiliyyəti ildə 12 milyard kub-
metrə yüksəlib.

TAP-ın tikintisi 2020-ci ilin oktyabrın-
da başa çatıb. Kəmərin ümumi uzunluğu 
878 kilometrdir  ki, bunun da 550 kilometri 
<unanıstanın şimal hissəsindən, 215 kilo-
metri  Albaniya ərazisindən, 105 kilometri  
Adriatik dənizinin dibi ilə, 8 kilometri isə 
İtaliya ərazisindən keçir.

Azərbaycan qazının TAP vasitəsilə 
İtaliya, <unanıstan və Bolqarıstandakı is-
tehlakçılara tədarükü 2020-ci il dekabrın 
31-dən başlayıb. 

Kənd Təsərrüfatı Nazirliyində taxıl 
biçininin təşkili ilə bağlı yaradılmış 
operativ qərargahın yaydığı məlumata 
görə, ölkəmizin payızlıq əkin sahələri-
nin 13 faizində biçin başa çatıb.

Məlumata görə, bu günə qədər 131 
min 814 hektar sahədə biçin aparılıb. 
Sahələrdən 373 min 897 ton arpa, 7 min 
905 ton buğda yığılıb. Arpa sahələrinin 31 
faizində, buğda sahələrinin isə 0,4 faizin-
də biçin yekunlaşıb. Hazırda orta məhsul-
darlıq arpa üzrə 28,9 sentner, buğda üzrə 
isə 31,8 sentner təşkil edir.

İyunun 11-də respublika üzrə biçin 
prosesində 1203 kombayn iştirak edib. 
Bunlardan 674 kombayn fiziki və hüquqi 
şəxslərin özəl mülkiyyətində olan kom-
baynlardır. “Aqroservis” ASC taxıl biçi-
ninə 529 kombayn cəlb edib. Ümumilikdə 
“Aqroservis” bu mövsüm taxıl biçininə 
656 kombayn cəlb etməyi planlaşdırır. 
Kütləvi biçin prosesində 1803 kombaynın 
iştirak edəcəyi gözlənilir.

“Aqroservis”in kombaynları disloka-
siya planı üzrə ilkin mərhələdə 5 hekta-
radək olan kiçik sahələrdə biçin aparır. 
Sosial biçin prosesi növbəlilik prinsipi 
əsasında həyata keçirilir.

Respublikanın ən iri taxılçılıq rayon-
larından olan Şəkidə də arpa biçininə 
başlanılıb. Rayonun Şorsu, Kiçik Dəh-
nə, Böyük Dəhnə, Şəkikənd, Cumakənd, 
Suçma və digər kəndlərin ərazilərindəki 
təsərrüfatlarda ilk günlər 2 min 768 hektar 
sahənin arpası biçilib, 7 min 225 ton məh-
sul tədarük olunub. Hər hektardan orta 
məhsuldarlıq 26,1 sentnerə çatdırılıb.   

Kənd Təsərrüfatı Nazirliyinin məluma-
tına əsasən, cari mövsümdə Şəkidə 58 
min 236,1 hektar taxıl sahəsinin məhsulu-
nun biçilməsi nəzərdə tutulur. Taxıl əkinlə-
rinin 24 min 63,7 hektarını buğda, 34 min 
172,4 hektarını dən üçün arpa sahələri 
təşkil edir. Taxıl biçininin mütəşəkkil şə-
kildə keçirilməsini təmin etmək üçün Şəki 
Dövlət Aqrar İnkişaf Mərkəzində xüsusi 
qərargah da yaradılıb, tədbirlər planı təs-
diq olunub. Ümumilikdə, biçin kampani-
yasına 112 ədəd taxılbiçən kombayn, 90 
ədəd küləşpresləyən aqreqat, 334 ədəd 
şum traktoru, 150-dən çox yük maşını, 
100-dək traktor yedəyi və digər texnika-
lar, həmçinin yanğınsöndürən və su ma-
şınları cəlb olunub. Kampaniya dövründə 
ehtiyac yaranarsa, biçini başa çatdırmış 
rayonlardan 50-dən çox kombaynın dislo-
kasiya olunması da nəzərdə tutulub.   

<eri gəlmişkən, ölkədə əvvəlki dövr-

lərdə olduğu kimi, cari mövsümdə də taxıl 
biçininə ciddi hazırlıq işləri görülüb. Kənd 
Təsərrüfatı Nazirliyinə məxsus “Aqroser-
vis” ASC tərəfindən   mexanizatorlarla 
görüşlər təşkil edilib. İlk görüş <evlax və 
Şəki rayonlarında keçirilib. Tədbirdə   cari 
ildə taxıl biçinini itkisiz və mütəşəkkil hə-
yata keçirmək üçün zəruri tapşırıqlar veri-
lib. Görüşlərdə biçin zamanı qarşıya çıxa 
biləcək çətinliklər, onların həlli yolları mü-
zakirə edilib və mexanizatorların təklifləri 
dinlənilib. 

Ənənəvi təlimlərin əsas məqsədi 
taxıl biçininin itkisiz və mütəşəkkil həya-
ta keçirilməsi, mexanizatorlar tərəfindən 
texnikaların idarə edilməsi, kombaynla-
ra texniki xidmətin göstərilməsi, istismar 
zamanı baş verə biləcək nasazlıqların 
aradan qaldırılması və təhlükəsizlik qay-
dalarına düzgün riayət olunması ilə bağlı 
onların bilik və bacarıqlarının artırılması 
olub.  

Qeyd edək ki, ötən 20 il ərzində ölkə-
də taxılçılığın inkişafı diqqət mərkəzində 
saxlanılıb. Bu sahədə mühüm islahatlar 
həyata keçirilib. Əhalinin ərzaq təhlükə-
sizliyinin təminatında əsas strateji sahə 
olan taxılçılığın, o cümlədən buğda isteh-
salının sürətli inkişafı ilə əlaqədar müxtə-
lif normativ-hüquqi aktlar imzalanıb, bu 
məsələyə dövlət proqramları və hökumət 
strategiyalarında da geniş yer verilib. 
Eyni zamanda, Prezident İlham Əliyevin   
2021-ci il 7 oktyabr tarixli fərmanı əsa-
sında Dövlət Ehtiyatları Agentliyi publik 

hüquqi şəxsi yaradılıb. Bu quruma ölkəni 
strateji əhəmiyyətli mallarla, o cümlədən 
ərzaqlıq buğda ilə təchizatının dayanıqlı-
lığını gerçəkləşdirmək və daxili bazarda 
qısamüddətli kəskin qiymət dəyişmələri-
nin qarşısını almaq istiqamətində mühüm 
vəzifələr tapşırılıb.  

Bütün bunlarla bərabər, respublikada 
ərzaqlıq buğda ilə özünütəminetmə sə-
viyyəsinin yüksəldilməsi, habelə ərzaqlıq 
buğda istehsalının təşkili məqsədilə döv-
lət başçısının müvafiq fərmanına əsasən, 
ərzaqlıq buğdaya 2023-cü ildən etibarən 
5 il müddətində məhsul subsidiyasının 
verilməsinə başlanılıb. 

Aqrar sığorta sisteminin təşkili, inki-
şafı və dayanıqlılığının təmin edilməsi 
məqsədilə 2019-cu ildə Prezident İlham 
Əliyevin müvafiq fərmanı ilə Aqrar Sığor-
ta Fondu təsis edilib və “Aqrar sığorta 
haqqında” Qanun qəbul olunub. Bununla 
da  taxılçılıq məhsullarının sığortalanma-
sına  başlanılıb.  

İşğaldan azad edilən Qarabağ və 
Şərqi Zəngəzur iqtisadi rayonlarına məx-
sus ərazilərin əkin dövriyyəsinə cəlb edil-
məsi məsələsinə də xüsusi önəm verilib. 
Vətən müharibəsi parlaq qələbəmizlə 
başa çatandan sonra Prezident İlham 
Əliyevin ilk tapşırıqlarından biri məhz 
düşməndən təmizlənən torpaqlarda kənd 
təsərrüfatının inkişaf etdirilməsi olub. Bu-
nun üçün 200 min hektardan çox torpaq 
sahəsinin əkin üçün istifadə ediləcəyi 
nəzərdə tutulub.

5 ayda 74 milyon manat ƏDV qaytarılıb
2024-cü ilin yanvar–may ayları ərzində pərakəndə ticarət və iaşə obyektlərin-
dən alınmış mallara (neft və qaz məhsulları, avtomobillər, alkoqollu içkilər və 
tütün məmulatları istisna olmaqla), eləcə də səhiyyə müəssisələri və özəl tibbi 
praktika ilə məşğul olan fiziki şəxslər tərəfindən göstərilən xidmətlərə görə 
ödənilmiş ƏDV-nin 74 milyon manatı fiziki şəxs olan istehlakçılara geri qayta-
rılıb.

Dövlət Vergi Xidmətinin yaydığı məlu-
matda bildirilir ki, “ƏDV geri al” layihəsinin 
reallaşdırılması nəticəsində pərakəndə ti-
carət, iaşə və tibb xidmətləri sahələrində 
nağdsız ödəmələrin xüsusi çəkisi əhə-
miyyətli şəkildə yüksəlib.

Bundan başqa, ölkə ərazisində bina 
tikintisi fəaliyyəti ilə məşğul olan şəxslər-
dən nağdsız qaydada alınmış yaşayış və 
qeyri-yaşayış sahələrinə görə ödənilmiş  
ƏDV-nin  “ƏDV geri al” layihəsi çərcivə-
sində qaytarılan həcmi yanvar-may ayla-
rında 8 milyon 169,2 milyon manat təşkil 
edib.

SOCAR – 601 yanacaqdoldurma 
məntəqəsi

SOCAR indiyədək Azərbaycanda və xarici ölkələrdə “SOCAR” brendi ilə 601 
yanacaqdoldurma məntəqəsi açıb. 

SOCAR-dan verilən məlumata 
əsasən, respublikamızda  Dövlət Neft 

Şirkətinin 60 yanacaqdoldurma məntəqə-
si və 13 neft bazası var. Qalan 541 ya-
nacaqdoldurma məntəqəsi isə 6 ölkədə 
fəaliyyət göstərir. Eyni zamanda, Gür-
cüstanda “SOCAR” brendi ilə istifadədə 
olan 107 yanacaqdoldurma məntəqəsinin 
15-də elektromobillər üçün enerji doldur-
ma məntəqələri var. Şirkət Türkiyədə 14, 
Ukraynada 56, Rumıniyada 75 yanacaq-
doldurma məntəqəsi açıb.

İsveçrə və Avstriyada “SOCAR” 
brendi altında 289 yanacaqdoldurma 
məntəqəsi və 8 elektromobil enerji dol-
durma məntəqəsi fəaliyyət göstərir.

3 ölkənin birgə dəmir yolu  
müəssisəsi yaradılır

Yaxın günlərdə Azərbaycan, Gürcüstan və Qazaxıstan dəmir yollarının birgə 
müəssisəsi  açılacaq. “Azərbaycan Dəmir Yolları”, “Qazaxıstan Dəmir Yolları Milli 
Şirkəti”  və “Gürcüstan Dəmir Yolları”nın birgə yaratdığı “Middle Corridor Multimo-
dal Ltd.”  şirkəti artıq fəaliyyətə başlamaq üzrədir.
AD<-nin kommersiya departamenti-

nin müdiri Məmməd Həmidov mediaya  
məlumatında “Translogistica Caspian”  
sərgisi çərçivəsində keçirilən “Orta Dəh-
liz: perspektivlər və çağırışlar” adlı panel 
müzakirələrində bildirib ki,  müəssisənin 
fəaliyyəti nəticəsində 2025-ci ilin əvvəlinə 
yük axınının yaranacağı gözlənilir: “Orta 
Dəhlizdə multimodal xidmətin inkişafı 
üçün 3 ölkənin dəmiryolçuları səylərini 

birləşdiriblər. Bu fəaliyyət “bir pəncərə” 
prinsipi ilə xidmətlərin göstərilməsinə şə-
rait yaradacaq. Həmçinin yüklərin çatdı-
rılma müddətinə zəmanət veriləcək”.

Xatırladaq ki, Transxəzər Beynəlxalq 
Nəqliyyat Marşrutu din, Qazaxıstan, 
Xəzər dənizi, Azərbaycan, Gürcüstan 
ərazisindən keçərək Türkiyə və Avropa 
ölkələrinə qədər uzanan beynəlxalq nəq-
liyyat dəhlizidir.

+azırladılar�  

Azərbaycan qlobal enerji 
təhlükəsizliyinə önəmli töhfə verir 
“Mavi yanacağ”ın Avropaya ixracı 10 faizdən çox artıb

Torpağa düşməsin havayı bir dən...
7a[ıl biçini


